
Pou Piblikasyon Imedyat: 3 avril 2013 

GOUVÈNÈ CUOMO ANONSE YON FINANSMAN $3,4 MILYON DOLA POU PATENARYA PIBLIK/PRIVE 

POU SIPÒTE ASISTANS SOSYAL POU TIMOUN AK PWOGRAM JISTIS JIVENIL NAN ETA A 

 

Sibvansyon yo pral finanse 18 pwogram kominotè pou amelyore rezilta yo pou timoun yo 

 

Jodi a, Gouvènè Andrew M. Cuomo te anonse yo te bay $3,4 milyon dola nan sibvansyon pou 18 

òganizasyon nan eta a pou finanse patenarya inik piblik/prive ant òganizasyon prive ak òganizasyon non-

komèsyal pou sipòte timoun piti yo nan pwogram ki deziyen pou jèn moun nan kominote lokal ki nan 

nesesite yo. Sibvansyon yo, ki anba kontwòl Biwo Sèvis pou Timoun ak Fanmi (OCFS) reprezante plizyè 

kalite pratik dinamik ki baze sou prèv ak pwogram ki toupatou nan Eta a. Avèk sibvansyon sa y, New York 

ap envesti nan sèvis ki konpetan sou plan kiltirèl ak lengwistik, ki rantab, epi ki kontribiye pou elimine 

anpèchman nan byennèt fanmi yo ki idantifye pou chak kominote yo apa. 

 

Gouvènè Cuomo di konsa, “Kolaborasyon enpòtan tankou patenarya piblik/prive sa yo ap finanse 

pwogram kominotè lokal enpòtan ki kapab vrèman make yon diferans nan eta a. N ap kontinye sipòte 

pwogram inik sa yo pou amelyore rezilta pou tout timoun nou yo ki nan eta a."  

 

Manm Komisyon OCFS, Gladys Carrión, di konsa, “Twòp timoun ak fanmi antre nan sistèm asistans 

sosyal ak jistis jivenil epi yo rete twò lontan lè sèvis ki mwen chè epi ki mwen enteresan ka anpeche 

plasman yo, ak amelyore rezilta yo alontèm. Finansman sa a pral bay premye entèvansyon ak pwogram 

prevansyon ki vize pou byennèt edikasyonèl, sante mantal ak fizik timoun ak jèn moun epi pou bay sipò 

pou fanmi ki frajil yo.” 

 

Patenarya piblik/prive yo deziyen pou ogmante sèvis yo pou timoun ak jèn moun ki nan risk pou pa kite 

yo mele avèk sistèm byennèt timoun oswa jistis jivenil epi/oswa pou fasilite yo retounen lakay yo. Yo t 

ap chèche jwenn pwopozisyon aplikan yo nan dis Rejyon Devlopman Ekonomik Eta a.  

 

Pou jwenn yon lis kote ki jwenn sibvansyon yo, konekte sou entènèt nan sitwèb 

http://www.ocfs.state.ny.us/main/bcm/rfp/PPP%20list%202013.pdf.  

 

Pou jwenn fanmi ki nan plis nesesite yo, yo te bay priyorite pou pwogram yo devlope pou timoun ak jèn 

moun nan katye ki vize yo te chwazi selon pousantaj abi ki fèt sou timoun, swen nan kay plasman ak 

admisyon nan sant detansyon. Yo bay finansman an pou pwogram ak sèvis espesyalize ki vize timoun ki 

nan risk nan pwogram aprantisaj bonè oswa gadri, ak pou jèn moun ki gen laj pou ale nan lekòl primè, 

lekòl pre-segondè oswa lekòl segondè. Kote ki jwenn sibvansyon yo gen obligasyon pou jwenn fon 

ekivalan pou sipòte fon y ap mete disponib nan Demann konpetitif pou Pwopozisyon yo (RFP).  

 

Fon sa a deziyen sitou pou jwenn timoun ak jèn moun ki nan risk yo. Rechèch ki fèt montre: 

 

• Timoun ki poko gen laj twazan se timoun ki pi ka viktim epi ki nan gwoup k ap grandi pi vit pou antre 

nan swen deyò lakay yo; 

• Povrete se yon faktè enpòtan ki enfliyanse ladrès pou aprann bonè, konpòtman ak sante timoun k ap 

antre nan lekòl; 

• Eksperyans ki kòmanse anvan akouchman, jouk nan ane timoun piti yo, afekte rezilta sosyal, rezilta 

emosyonèl ak rezilta konpòtman pandan lontan; 

• Lè pwofesè yo ak administratè ki nan katye ki gen anpil bezwen resevwa fòmasyon devlopman 

pwofesyonèl, lekòl yo vin anviwònman aprantisaj ki pi kalm ak pi pwodiktif pou aprann avèk pi bon 

rezilta edikasyonèl; 

• Pwofesè ak administratè k ap travay avèk timoun ki nan risk souvan fè eksperyans twomatis nan lavi 

pa yo, kidonk aprann fason pou rekonèt ak rezoud twomatis la kapab amelyore rezilta edikasyonèl pou 

elèv yo.  

Patenarya piblik/prive yo se rezilta yon Demann konpetitif pou Pwopozisyon ki te pwodui 36 soumisyon. 

Yo te bay finansman an pou 18 òganizasyon ki nan eta a dapre mwayen yo pou bay pwogram: 

 

• K ap sipòte edikasyon pozitif timoun ak koneksyon ant paran ak timoun; 

• K ap sipòte sante ak devlopman timoun optimal; 

• K ap anpeche abi/move tretman sou timoun; 

• Amelyore kalite aprantisaj bonè ak pwogram devlopman; oswa 

• K ap amelyore rezilta edikasyonèl pou timoun ki gen laj pou ale nan lekòl primè, lekòl pre-segondè ak 

lekòl segondè. 

 

Misyon Biwo Sèvis pou Timoun ak Fanmi (OCFS) se pou sèvi piblik New York la lè li fè ankouraje sekirite, 

pèmanans ak byennèt timoun, fanmi ak kominote nou yo. OCFS reyalize rezilta yo lè li kreye ak aplike 

règleman, ak lè li devlope patenarya nan nivo federal, eta, konte ak kominote ki afekte pratik la. 

Envestisman fon OCFS ap ede kominote yo pou kreye ak/oswa amelyore distribisyon bon kalite sèvis nan 

domèn asistans sosyal pou timoun, gadri, jistis jivenil, pwoteksyon adilt, ak sèvis pou moun ki avèg ak 

moun ki gen andikap vizyèl. 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 


